
Aningaasat nunaqarfinnut sillimmatit piviusunngortinneqarnerat (nunaqarfinnut 

pilersaarut)

Naalakkersuisut inassutigaat, 
Konto pingaarnermi 20.11.72-imi Illoqarfiit nunaqarfiillu ilaanni immikkut ittumik  

suliniutissatut sillimmatit 1.000.000 kruuninik appartinneqassasut,
Konto  pingaarnermi 64.01.01-imi  Inuussutissarsiornermut  Suliffeqarnermullu  

Naalakkersuisoqarfik, allaffissorneq 1.000.000 kruuninik qaffanneqassasoq.

Aningaasaqarnermut Ataatsimiititaliap oqaaseqaatai
Nordregiomit  paasissutissanik  pisinissaq  tassungalu  ilaasumik  nalunaarusiornissamut 
atatillugu  nunaqarfinnut  sillimmatit  piviusunngortinneqarnissaat  pillugu  suliami  matumani 
qinnutigineqarpoq.  Marluullutik  2010-p  naalernerani  nunap  immikkoortuini 
ineriartortitsinermut periusissat saqqummiunneqarnissaat siunertaralugu.

Aningaasaqarnermut  Ataatsimiititaliap  aalajangiinnginnerani  makku  apeqqutigineqarnissaat 
ataatsimiititaliap kissaatigaa:

1. Aningaasat qinnutigineqartut atorneqareerpat?
2. misissueqqaarnernut  aallartitsinissamut  atatillugu  siunertamut 

aningaasaleereertoqarsimannginnerluni?

Aningaasaqarnermut Ataatsimiititaliap aalajangiinera
Apeqqut  qulaani  taaneqartup  Naalakkersuisunit  akineqarnissaata  utaqqimaarneqarnissaa 
siunertaralugu  Aningaasaqarnermut  Ataatsimiititaliap  isummernissani  kinguartippaa. 
Ullumimiit ullut arfineq marluk iluini akissuteqaat kalaallisut danskisullu nassiunneqassaaq. 
Qarasaasiakkut nuutinnera nch@ina.gl.-mut nassiunneqassaaq 

Aningaasaqarnermut Ataatsimiititaliaq 
sinnerlugu

Naaja Nathanielsen
Aningaasaqarnermut Ataatsimiititaliap siulittaasua 

